
ABU DHABI, 7 Mei (Bernama) -- Timbalan Perdana Menteri Tan Sri Muhyiddin Yassin tiba di 

sini Isnin untuk lawatan rasmi tiga hari ke Emiriah Arab Bersatu (UAE). 

 

Muhyiddin, yang tiba pada kira-kira 11.15 pagi (waktu tempatan) di Lapangan Terbang 

Antarabangsa Abu Dhabi, disambut Menteri Pendidikan UAE Humaid Mohammed Obaid Al 

Qatami. 

 

Turut hadir Kuasa Usaha Malaysia di UAE Abdullah Ma'amor Ibrahim dan pegawai-pegawai 

kedutaan. 

 

Muhyiddin, yang juga Menteri Pelajaran, diiringi isterinya Puan Sri Norainee Abdul Rahman 

dan Timbalan Menteri Perdagangan Antarabangsa dan Industri Datuk Mukhriz Tun Dr 

Mahathir. 

 

Muhyiddin, yang pertama kali melakukan lawatan rasmi ke UAE, dijadual menghadap Putera 

Mahkota Abu Dhabi Sheikh Mohamed Zayid pada Isnin dan menghadiri majlis perjumpaan 

dengan rakyat Malaysia di Abu Dhabi pada malamnya. 

 

Pada Selasa, beliau dijadual menghadiri perbincangan meja bulat dengan peneraju industri 

dan melawat sebuah sekolah di sini. 

 

Muhyiddin akan menyampaikan ucaptama pada Sidang Kemuncak Transformasi Pendidikan 

(TES) anjuran Majlis Pendidikan Abu Dhabi (ADEC) pada Rabu sebelum berlepas pulang ke 

tanah air. 

